
Հիմք ընդունելով «Բարեգործության մասին» օրենքի 13-րդ հոդվածի 2-րդ մասի 

1-ին և 3-րդ կետերը՝ 

1. Բարեգործական որակել Ռուսաստանի Դաշնության Սպառողների 

իրավունքների պաշտպանության և մարդու բարեկեցության ոլորտներում վերա-

հսկողության դաշնային ծառայության «Միկրոբ» հակաժանտախտային ռուսական 

գիտահետազոտական ինստիտուտ» գիտության դաշնային պետական հիմնարկի 

պատվերով, որպես օժանդակություն, Հայաստանի Հանրապետության առողջապահու-

թյան նախարարության «Հիվանդությունների վերահսկման և կանխարգելման ազգային 

կենտրոն» պետական ոչ առևտրային կազմակերպության հասցեով ուղարկված 

պնևմատիկ շրջանակային մոդուլի վրա հիմնված շարժական լաբորատորիայի (19 տեղ, 

1,203 կգ ընդհանուր քաշով, 12,391,499.98 ռուսական ռուբլուն համարժեք դրամ 

արժողությամբ, փոխադրման ծախսերը կազմել են 940,500 ռուսական ռուբլուն 

համարժեք դրամ, ԵՏՄ-ի բեռ) ներմուծման ծրագիրը: 

2. Հայաստանի Հանրապետության առողջապահության նախարարության 

«Հիվանդությունների վերահսկման և կանխարգելման ազգային կենտրոն» պետական 

ոչ առևտրային կազմակերպությանը` նշված բեռի համապատասխան ձևակերպումներն 

ավարտելուց հետո մեկամսյա ժամկետում Հայաստանի Հանրապետության կառավա-

րության 2003 թվականի հունվարի 16-ի N 66-Ն որոշմամբ հաստատված բարեգործական 

ծրագրերը բարեգործական որակելու և գրանցելու կարգի 25-րդ կետով սահմանված 

կարգով ներկայացնել ամփոփ տեղեկություններ: 

